
وانه‌ی 1:  ڕزگاربوونی

) هه‌ر كه‌سێك به‌ ناوی خوداوه‌نده‌وه‌ بپاڕێته‌وه‌ ڕزگاری ده‌بێت.(

1.  له‌‌ نوێژ بۆ خودا ده‌ست پێ بكه‌ن:  ستایش، شكۆپێدان، سوپاسی خوا كردن، خواپه‌رستن، داواكردنی بۆ ئامۆژگاری ده‌رباره‌ی‌ ئه‌م وانه‌كه.‌


2.  گۆرانی نوێ فێری بكه‌ن.


ئاشتی خوازم

3.  له‌ گۆرانی ڕابوردوو بیربكه‌نه‌وه.

4.  له‌ به‌ندی ڕابوردوو بیربكه‌نه‌وه.


5.  له‌ وانه‌ی ڕابوردوو بیربكه‌نه‌وه.  ئایه‌ به‌رپرسیاری ڕابوردوون ده‌كرد؟  ‌

6.   كیتابی پیرۆزی خوێندنه‌وه‌ و لێكۆڵینه‌وه‌.  


‌1 كۆرنسۆس  15: 1-5  1 ئه‌ی خوشك و برایانم، ئینجیلتان بیر ده‌خه‌مه‌وه‌ كه‌ موژده‌كه‌م پێ به‌خشین، ئه‌وه‌ی وه‌رتانگرت و تا ئێستا له‌سه‌ری چه‌سپاون. 2 به‌ هۆی ئه‌م ئینجیله‌ ئێوه‌ ڕزگارتان ده‌بێت، ئه‌گه‌ر ده‌ستتان گرت به‌و په‌یامه‌ كه‌ پێم ڕاگه‌یاندن. ئه‌گینا به‌خۆڕایی باوه‌ڕتان هێناوه‌. 3 چونكه‌ ئه‌وه‌م پێ‌دان كه‌ یه‌كه‌مین و گرنگترینه‌ و منیش وه‌رم گرتبوو: كه‌وا مه‌سیح له‌ پێناوی گوناهه‌كانمان مرد به‌گوێره‌ی نووسراوه‌كان، 4 ئه‌و نێژرا و له‌ ڕۆژی سێیه‌م هه‌ڵستایه‌وه‌ به‌گوێره‌ی نووسراوه‌كان، 5 ئینجا بۆ په‌ترۆس و دوایی بۆ دوازده‌ قوتابییه‌كه‌ی ده‌ركه‌وت.

كرداری نێردراوان 17: 21-31  21 له‌به‌ر ئه‌وه‌ هه‌موو ئه‌سیناییه‌كان و بێگانه‌كانی تێدا ده‌ژیان، ده‌رفه‌تیان بۆ هیچ شتێك نه‌ده‌دا جگه‌ له‌ باس یان بیستنی شتی نوێ. 22 پۆڵۆس له‌ناوه‌ڕاستی ئاریۆپاگۆس‌دا وه‌ستا و وتی: (پیاوانی ئه‌سینا، ده‌بینم له‌ هه‌موو لایه‌كه‌وه‌ زۆر دیندارن. 23 كاتێ ده‌گه‌ڕام و سه‌یری په‌رستراوه‌كانتانم ده‌كرد، قوربانگایه‌كم بینی له‌سه‌ری نووسرا بوو: "بۆ خودای نه‌ناسراو."  جا ئه‌وه‌تان بۆ ڕاده‌گه‌یه‌نم كه‌ ده‌یپه‌رستن و نایناسن.


24 ئه‌و خودایه‌ی جیهان و هه‌موو شته‌كانی ناوی دروستكردووه‌، خوداوه‌ندی ئاسمان و زه‌وییه‌ و له‌ په‌رستگای ده‌ستكرد نیشته‌جێ نابێت. 25 به‌ ده‌ستی مرۆڤ خزمه‌ت ناكرێت وه‌ك پێویستی به‌ شتێك بێت، چونكه‌ ئه‌و به‌ خۆی ژیان و هه‌ناسه‌ و هه‌موو شتێك ده‌داته‌ هه‌مووان. 26 هه‌موو نه‌ته‌وه‌كانی له‌ یه‌كێك دروستكردووه‌، تاكو له‌سه‌ر هه‌موو ڕووی زه‌وی نیشته‌جێ بن، كات و سنووره‌كانی نیشته‌جێبوونی ئه‌وانی داناوه‌ و دیاری كردووه‌، 27 تاكو به‌دوای خودا بگه‌ڕێن، به‌ڵكو بیگه‌نێ و بیدۆزنه‌وه‌، هه‌رچه‌نده‌ له‌ هه‌ر یه‌كێكمان دوور نییه‌. 28 "چونكه‌ له‌ودا ده‌ژین و ده‌جووڵێین و هه‌ین،" وه‌ك هه‌ندێك شاعیرانتان وتیان: "ئێمه‌ش نه‌وه‌ی ئه‌وین."


29 بۆیه‌ جا كه‌ نه‌وه‌ی خوداین، پێویسته‌ بیرنه‌كه‌ینه‌وه‌ كه‌ خودایه‌تی له‌ په‌یكه‌ری زێڕ یان زیو یان به‌ردینه‌، كه‌ داهێنان و بیری مرۆڤ 

شێوه‌ی كێشاوه‌. 30 بۆیه‌ سه‌رده‌مانی نه‌زانی چاوپۆشییان لێ‌كراوه‌، ئێستا خودا فه‌رمان ده‌دات بۆ هه‌موو كه‌سێك و له‌ هه‌موو شوێنێك كه‌ تۆبه‌ بكه‌ن. 31 چونكه‌ ڕۆژێكی داناوه‌ تیای‌دا به‌ته‌مایه‌ به‌ دادپه‌روه‌ری جیهان حوكم بدات، به‌ پیاوێك كه‌ دیاری كردووه‌، به‌ڵگه‌شی به‌ 

هه‌مووان داوه‌ كه‌ له‌نێو مردووان هه‌ڵیستانده‌وه‌.)


ڕۆما 10: 8-15  8 به‌ڵام چی ده‌فه‌رمووێ؟ {وشه‌كه‌ لێت نزیكه‌، له‌سه‌ر زمانته‌ و له‌ دڵت دایه‌}، ئه‌وه‌ش وشه‌ی باوه‌ڕه‌ كه‌ ڕایده‌گه‌یه‌نین. 9 چونكه‌ ئه‌گه‌ر به‌ ده‌مت دانت پیانا عیسا خوداوه‌نده‌ و به‌ دڵ باوه‌ڕت كرد كه‌ خودا له‌ناو مردووان هه‌ڵیستانده‌وه‌، ڕزگار ده‌بیت. 10 له‌به‌ر ئه‌وه‌ی به‌ دڵ باوه‌ڕهێنان ئه‌نجامه‌كه‌ی بێ‌تاوانبوونه‌، به‌ ده‌م دانپیانان ئه‌نجامه‌كه‌ی ڕزگارییه‌. 11 وه‌ك ئه‌وه‌ی نووسراوه‌كه‌ ده‌فه‌رمووێ: {هه‌ر كه‌سێك باوه‌ڕی پێ بهێنێت، شه‌رمه‌زار نابێت.} 12 چونكه‌ جیاوازی له‌نێوان جوله‌كه‌ و یۆنانی نییه‌، له‌به‌ر ئه‌وه‌ی هه‌مان خوداوه‌نده‌ بۆ هه‌مووان، ده‌وڵه‌مه‌نده‌ بۆ هه‌موو ئه‌وانه‌ی لێی ده‌پاڕێنه‌وه‌. 13 چونكه‌ {هه‌ر كه‌سێك به‌ ناوی خوداوه‌نده‌وه‌ بپاڕێته‌وه‌ ڕزگاری ده‌بێت.} 14 ئیتر چۆن له‌ یه‌كێك ده‌پاڕێنه‌وه‌ كه‌ باوه‌ڕیان پێی نه‌هێنابێت؟ چۆن باوه‌ڕ به‌ یه‌كێك ده‌هێنن ئه‌گه‌ر نه‌یانبیستبێت؟ چۆنیش بێ ڕاگه‌یه‌نه‌ر ده‌بیستن؟ 15 هه‌روه‌ها چۆن ڕاده‌گه‌یێنن ئه‌گه‌ر نه‌نێردرابن؟ وه‌ك نووسراوه‌: {چه‌ند جوانه‌ پێیه‌كانی ئه‌وانه‌ی موژده‌ی خۆشی ده‌ده‌ن!}


به‌رپرسیاری:  په‌یمانی ڕزگاربوونی هلوبه‌ش بكه‌ له‌گه‌ڵ كه‌سێكیتر دا.  

7.  فێری به‌ندی نوێ بكه‌ن.

ۆما 10: 13-14  13 چونكه‌ {هه‌ر كه‌سێك به‌ ناوی خوداوه‌نده‌وه‌ بپاڕێته‌وه‌ ڕزگاری ده‌بێت.} 14 ئیتر چۆن له‌ یه‌كێك ده‌پاڕێنه‌وه‌ كه‌ باوه‌ڕیان پێی نه‌هێنابێت؟ چۆن باوه‌ڕ به‌ یه‌كێك ده‌هێنن ئه‌گه‌ر نه‌یانبیستبێت؟ چۆنیش بێ ڕاگه‌یه‌نه‌ر ده‌بیستن؟

8. بیركردنه‌وه‌ له‌ گۆرانی نوێ:   ئاشتی خوازم

9.  له‌ خوێندنه‌كه‌ له‌گه‌ڵ داواكردنه‌كانی و ‌ماوه‌یه‌كی نوێژ‌ ته‌واو بكه‌ن.

شه‌ش وانه‌كانی له‌ كیتابی پیرۆز بۆ باوه‌ردارانی نوێ

